
Boletín 2 (Edición 10/02/2016) 
Este boletín actualiza e substitúe aos anteriores
1ª e 2ª PROBAS, XXV LIGA GALEGA O-PÉ (2016)

XIII Trofeo "Cidade de Ferrol" 
· CAMPEONATO GALEGO DISTANCIA MEDIA –   San Xurxo-Doniños
· CAMPEONATO GALEGO DISTANCIA SPRINT –   Ferrol (urbano)
SÁBADO 13/02/2016 – FERROLTERRA

Club organizador:  Club APA Liceo
Club colaborador: Club Montaña Ferrol
Dirección: Alberto Tabernero
Equipo técnico:  

· Dirección técnica: Iván Mera
· Cartografía e percorridos: Iván Mera

· Equipos de campo e balizado:

· distancia media: Óscar Fernández (CM Ferrol); Álvaro Armada, José Antonio Castrillón, Laura Garrido, Julio Cañás (APA Liceo)

· distancia sprint: David Casado, Santiago Riestra (APA Liceo); Óscar Fernández, Elena Bujía (CM Ferrol)

· Sportident: Javier Arufe, Natalia Pedre


· Xuíz controlador: Rosa M. Pernas (Club USC)

· Secretaría, loxística e produción: Juan Pérez, Jose Ramón Bugallo

· Impresión planos: Página Imaginária (PT)
·INSCRICIÓNS
O prazo para inscricións rematou o 9 de febreiro ás 22:00 h. Máis info en fegado.es

PRIMEIRA PROBA: SÁBADO 13 DE FEBREIRO (horario de mañá).
· CAMPEONATO GALEGO DE DISTANCIA MEDIA – San Xurxo-Doniños

·ZONA DE CONCENTRACIÓN

Aparcadoiro da praia de San Xurxo (Ferrol), con acceso dende AP9: tomar a última saída (dirección A Malata), e logo seguir os indicadores á praia de Doniños ata atopar os sinais á praia de San Xurxo (estrada DP-3607). Existe unha ampla zona para estacionamento de buses e de vehículos particulares.

Coordenadas GPS: 43° 31' 23.1"N, 8° 18' 37.9"W

Por formar parte da zona de competición, 
ningún participante poderá acceder ao pinar 

de Doniños nin ao de San Xurxo, nin a pé nin 

en vehículo, ata o momento da saída. Sí se 

poderá acceder á ámbalas dúas praias, situadas

fóra da zona de competición.

·ZONA DE COMPETICIÓN

Monte de San Xurxo, pertencente á Rede Natura, na que se alternan zonas de bosque de piñeiros con áreas abertas e zonas cubertas de matorrais, de tamaño diverso, cun terrero en grande parte areoso. 

·DATOS MAPA 
Escala 1:10.000               




   Equidistancia 5 m.




Mapa orixinal de 1994, reelaborado no mes de xuño de 2014, adaptado á norma ISOM 2000. Actualizado e revisado no mes de xaneiro de 2016. A equidistancia tradicional deste mapa, de 2,5 metros, foi mudada a actual de 5 metros. Superficie de competición: 1,97 km2
·DATOS CARREIRA e consideracións técnicas.

Distancia media, desnivel medio-baixo. Altérnanse zonas abertas e limpas, óptimas para unha carreira rápida, aínda que bastante areosas, con outras tamén en xeral abertas de vexetación rastreira que a dificulta en grande medida. Débese prestar especial atención á simboloxía de vexetación do mapa, entendendo que en todo caso o verde intenso indica unha penetrabilidade menor do 20 %, tendendo a nula. As características propias da carreira non esixen a determinación de rumbos en distancia longa, senón que o detalle na lectura do mapa será o máis salientable.

O símbolo 419, de árbore característica, representa piñeiros de porte medio-grande. Para outros piñeiros máis pequenos e outras árbores destacadas, utilízase o 420.

A símboloxía de camiños é utilizada únicamente para os principais, non para os abundantes pasos entre vexetacións. 
Os percorridos de INICIACIÓN discorrirán maioritariamente ou ben por zonas abertas ou por camiños ou outros elementos de apoio lineais evidentes, abundando deste xeito na súa intención inicial e lóxica, e permitindo un acceso axeitado ao noso deporte a todos aqueles deportistas interesados.
Non haberá avituallamento en carreira.

·HORARIO

09:30  Apertura de secretaría
10:30
Saída dos primeiros corredores categorías de competición *
10:45 a 11:30: Saída corredores categorías de Iniciación (saída libre)
Tempo máximo de carreira: 90'. 

18:30 Entrega de trofeos (ao finalizar a proba sprint, ver información desa carreira)
* As horas de saída publicaranse na web fegado o xoves 11 de febreiro ao serán
Na saída, os mapas estarán ordenados por categorías, non por percorridos. Haberá descrición de controis en papel aparte. Seguindo co criterio de autoresponsabilidade dos participantes, NON se chamará por nome, ca cal cadaquen é responsable de estar na saída no momento que lle corresponda.

Haberá dous reloxios: un no acceso á zona de saída, indicando o minuto -3, e outro que indica o instante de saída; ese primeiro reloxio terá a hora oficial adiantada 3 minutos, e nese punto controlarase o dorsal, co cal é obrigatorio levar dito dorsal oficial correspondente á LIGA 2016. 

Todo corredor que chegue tarde á saída terá que pasar polo control de dorsal, indicando que sae fora de hora, e pasará a coller o mapa seguindo as indicacións do persoal da organización responsable de saídas. 

Para as categorías de Iniciación, haberá unha saída diferenciada, sen caixóns previos, accedendo directamente á carreira trala recollida do mapa cando así o indique a organización, en horario libre de 10:45 a 11:30 h.

·PERCORRIDOS: INFORMACIÓN TÉCNICA

Tal e como se recolle no Regulamento da Liga Galega de O-Pé para a temporada 2016, as categorías para esta carreira serán as seguintes.
	
	CONTROIS
	DISTANCIA (m)
	DESNIVEL (m)

	INICIACIÓN CURTA
	9
	2190
	35

	INICIACIÓN LONGA
	11
	2590
	70

	F/M12
	9
	2290
	55

	F/M14
	10
	2400
	65

	F/M16
	11
	2790
	75

	F/M18
	13
	3280
	90

	F21B
	13
	3280
	90

	M21B
	14
	3670
	95

	F21A
	15
	3940
	100

	M21A
	16
	4970
	125

	F ÉLITE
	17
	5090
	135

	ÉLITE
	20
	5490
	150

	M35
	17
	5170
	140

	F35
	16
	4560
	110

	M45
	16
	4560
	110

	F45
	13
	2890
	80

	M55
	13
	2890
	80

	F55
	11
	2790
	75


O tempo estimado do gañador en cadansúa categoría estímase en 35-40 minutos.

·NORMATIVA E SEGURIDADE

Non se precisa transitar nen cruzar ninguna estrada na que a circulación de vehículos a motor supoña un risco considerable; porén, pola rede de sendeiros pódese dar o caso de circulación dalgún vehículo, posto que non estará pechado ao tráfico. Así e a todo, convén estar atento á presencia de bicicletas de montaña.

Os percorridos altos pasarán nalgún momento “preto” de cantís, sempre a unha distancia suficientemente segura que fai improbable o achegamento a zonas perigosas. Ningún percorrido contempla como posibilidade de ruta circular pola beira dos cantís, nin suporá ventaxa ningunha o seu uso.

Convén utilizar polainas (sobre todo eses percorridos altos).

Os corredores teñen o deber de respetar as zonas indicadas como privadas ou prohibidas (propiedades particulares ou repoboación forestal).

É obrigado asistir a calquera corredor que precise axuda, aproveitando para lembrar que este é un dos preceptos básicos desta modalidade deportiva.

O deporte de orientación se practica en silencio e de xeito individual (agás no permitido en categorías de iniciación), cun respeto máximo polo medio natural que nos acolle, coidando de que todo quede como estaba tralo noso paso.

·OUTROS:

Existe a posibilidade para os participantes de xantar en Casa Claudina, ao pé da praia de San Xurxo, no propio centro de concentración. Dada a limitada capacidade do local recoméndase reservar con antelación. Tlfno:  981365882
Estarán dispoñibles aseos públicos, o servicio de bar/restaurante indicado anteriormente, e as duchas de praia (con auga fría, pero útiles para, por exemplo, a limpeza do calzado).
A entrega de trofeos realizarase conxuntamente co Campeonato galego de distancia sprint (ver 2ª carreira), na cidade de Ferrol.
SEGUNDA PROBA: SÁBADO 13 DE FEBREIRO (horario de tarde).
· CAMPEONATO GALEGO SPRINT – Ferrol (zona urbana)

·ZONA DE CONCENTRACIÓN

Casa do Deporte – Barrio de Caranza (Ferrol): instalacións municipais na Avda de Castelao.

Coordenadas GPS: 43º29'05,2” N    8º12'33,2” W
·ZONA DE COMPETICIÓN 

Barrio de Caranza. A zona de competición ten moitas similitudes coa carreira celebrada o ano pasado no Barrio das Flores da Coruña, un deseño urbanístico dos anos 60 no que os pasadizos, marquesinas e certos compoñentes laberínticos fanno tamén moi singular. A carreira desenvolverase por unha zona con tráfico restrinxido (ver información de seguridade).
·DATOS MAPA
Escala 1:2.500            



   Equidistancia  2 metros  




Mapa novo (xaneiro 2016), totalmente urbano, debuxado seguindo a norma ISSOM 2007. Superficie da zona de competición: 0,19 km2
·DATOS CARREIRA e consideracións técnicas.

Distancia sprint, carreira urbana, distancia de percorridos entre 700 e 3100 m, no que o tempo do gañador se estima nuns 15 minutos.

Se as circunstancias técnicas o permiten, temos previsto provar o sistema de cronometraxe automatizado en dous puntos das carreiras de Élite, de xeito que na meta se saiba o tempo do corredor e o seu posto provisional na clasificación nun punto a metade de carreira e noutro punto cando se leve ¾ partes do percorrido.

Non haberá avituallamento en carreira.

Queda PROHIBIDO transitar polas zonas representadas como Fóra de Competición (símbolo 709), e o equivalente a TODA a calzada que conforma o perímetro do área de carreira. Sí que se poden utilizar as beirarúas.

O non cumprimento da normativa sprint en materia de elementos infranqueables e tránsitos prohibidos provocará a descualificación do corredor se tralas advertencias dos controladores de carreira, non desiste da súa acción.

·PERCORRIDOS: INFORMACIÓN TÉCNICA

Tal e como se recolle no Regulamento da Liga Galega de O-Pe para a temporada 2016, as categorías para esta carreira serán as seguintes.
	
	CONTROIS
	DISTANCIA (m)

	INICIACIÓN CURTA
	9
	730

	INICIACIÓN LONGA
	12
	1140

	F/M12
	10
	930

	F/M14
	10
	1030

	F/M16
	13
	1600

	F/M18
	16
	1970

	F21B
	16
	1970

	M21B
	17
	2260

	F21A
	18
	2490

	M21A
	20
	3060

	F ÉLITE
	20
	3060

	ÉLITE
	21
	3100

	M35
	21
	3100

	F35
	19
	2670

	M45
	19
	2670

	F45
	14
	1840

	M55
	14
	1840

	F55
	13
	1600


·HORARIO
16:30
Saída dos primeiros corredores categorías de competición
16:45 a 17:30: Saída corredores categorías de Iniciación (saída libre)
Tempo máximo de carreira: 60' 
18:30 Entrega de trofeos
A sistemática de saída será a mesma que para a carreira da mañá. Como peculiaridade para este tipo de carreira sprint, NON haberá cuarentena (xogo limpo!)

·NORMATIVA E SEGURIDADE
Ademáis das normas de asistencia ao resto de corredores en caso de necesidade, de silencio no transcurro da carreira e xogo limpo, solicitamos máximo respeto por zonas comúns e privadas.  

Aínda que o tráfico rodado estará restrinxido, convén priorizar a atención no cruce de estradas e aparcadoiros. 
·OUTROS:
Haberá dispoñibilidade de vestiarios e duchas na Piscina Municipal do Caranza (Polideportivo Javier Gómez Noya), a 750 m da Casa do Deporte.
Entrega de trofeos para os tres primeiros clasificados de cada categoría oficial en cada unha das distancias, media e sprint. 

Tamén se entregará o XIII Trofeo Cidade de Ferrol aos tres primeiros clasificados das categorías F-ÉLITE e ÉLITE, resultantes da suma dos tempos das dúas probas.

Coa colaboración de: 

CASA CLAUDINA: 981365882

